Publicaziuns ufficialas dils 9 da fevrer 2024

Vischnaunca Trun

Damonda da baghegiar

Datum da publicaziun: 09-02-2024

Petent: Sandro Maissen, Via Sogn Martin 22, 7166 Trun

Representanza: Atelier Schmidt GmbH, Via Fabrica 17, 7166 Trun

Object: Construcziun d’in baghetg annex vid la garascha existenta sin parcella 3036 a
Trun.

Zona: Zona da mistregn (Mi)

Protestas:

lIs plans ein deponi en canzlia communala. Linvesta publica cuoza 20 dis dapi il datum da
publicaziun. Protestas ein d’inoltrar en scret enteifer 20 dis dapi la publicaziun alla suprastonza
communala Trun.

Administraziun communala Trun

Chor cecilian Trun

Fiasta da cant 2024 -

Nus tscherchein voluntarias e voluntaris

Preziadas convischinas, stimai convischins.

Sonda, ils 15 da zercladur 2024 ha la 46. fiasta da cant districtuala liug a Trun. Lorganisaziun
dalla fiasta schai els mauns dil Chor cecilian Trun. Nus spetgein entuorn 900 cantaduras e
cantadurs ed aunc in pér tschien visitadras e visitaders. Senza igl agid da voluntarias e voluntaris
eis ei buca pusseivel d’organisar ina tala fiasta.

Quels dis dat ei da tuttas sorts lavurs:

— lavurs da construcziun, installaziuns, decoraziuns, organisaziun da parcar, lavurs da
dismetter, far uorden, schubergiar

— lavurs da restauraziun: survir, cassas, cuschina, stands da maglia

Sch’era Ti ni vus haveis gust ed interess da segidar, lu saveis s'annunziar sut info@trunconta.ch

ni direct tier Gabriela Tambornino. Ton sco pusseivel sespruein nus da risguardar giavischs

individuals. Nus dil comite d’organisaziun selegrein da Tia/voss’annunzia ed engraziein gia

ordavon.

Gabriela Tambornino, responsabla pil persunal


mailto:info@trunconta.ch

Museum Cuort Ligia Grischa

I museum muossa naven da fin mars 2024 in’exposiziun extraordinaria pil giubileum da 600
onns Ligia Grischa. Denter auter schein nus reviver las davosas fiastas da giubileum da 1924 e
1974. Legreivlamein havein nus biaras e bunas fotografias dalla gronda fiasta avon 100 onns,
deplorablamein denton neginas fotografias dalla davosa fiasta da 1974. Perquei duvrein nus vies
agid. Nus encurin fotografias da quella fiasta ed essan fetg engrazieivels per vies resun. Bugen
saveis far quei per telefon 081 943 25 83 ni per e-mail museum@trun.ch. Cordial engraziament
per vies sustegn e sin bien seveser

Il team dil museum Cuort Ligia Grischa

Uniun da dunnas Trun/Zignau

Mardis, ils 13 da fevrer 2024 naven dallas 13.00 fagein nus nies usitau tscheiver culs affons
ell’aula dalla scola a Trun. Era uonn saveis vus schar gustar in bien toc petta ed enzatgei da
beiber ed ei vegn a dar ina ni I'autra surpresa. Naturalmein astga il pign concert dalla musica da
tscheiver «Las Lieurs» buca muncar.

Vegni pia e stei da cumpignia cun nus!

